
1. Իրավական ակտի ընդունման անհրաժեշտությունը
2025 թվականի հուլիսի 3-ի «Հայաստանի Հանրապետության տարածք սահմանափակման ենթակա ապրանքների ներմուծման մեկանգամյա և գլխավոր լիցենզիաների տրամադրման կարգը եվ ձեվերը սահմանելու մասին» № 904-Ն Հայաստանի Հանրապետության կառավարության որոշման կիրառման ընթացքում  ի հայտ են եկել որոշակի բարելավում/լավարկում պահանջող դրույթներ, մասնավորապես՝ մերժման ժամկետների հստակեցման, դիմորդների (հայտատուների) կողմից պահանջվող փաստաթղթերի, բաշխման սկզբունքների մասով, ինչը դժվարություններ է առաջացնում ինչպես գործարար միջավայրի, այդպես էլ ներմուծումը կարգավորող գործընթացում ներգրավված պետական լիազոր մարմինների համար։
2․ Ընթացիկ իրավիճակը և խնդիրները
[bookmark: _Hlk195710545]Հարցի կարգավորման նպատակով մշակվել է «Հայաստանի Հանրապետության կառավարության 2025 թվականի հուլիսի 3-ի № 904-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որը թույլ կտա հստակեցնել սահմանափակման ենթակա ապրանքների բաշխման ընթացակարգը, լավարկել մրցակցային դաշտը, մասնավորապես՝  
· հստակեցվել են «ոչ պատմական» գնորդներին բաշխվող սահմանափակման ենթակա ապրանքների ծավալները,
· հստակցվել են հայտի ներկայացման պահանջները խախտելու և պայմանները չապահովելու համար հայտերի մերժման ժամկետները,
· հանվել է հայտատուների հանդեպ պահանջը՝ ներկայացնել Պետական եկամուտների կոմիտեի՝ ոչ պատմական գնորդների կողմից ներմուծման լիցենզիայի առարկա հանդիսացող ապրանքի ապրանքային շուկայում ներմուծման սահմանափակման կիրառման տարվան անմիջապես նախորդող տարում  գործունեություն իրականացնելու մասին տեղեկանքը,   
· վերանայվել են ներմուծման թույլատրելի ծավալի բաշխումից հետո առաջացած նոր ծավալի բաշխման ժամկետները։ 
    3․ Տվյալ բնագավառում իրականացվող քաղաքականությունը
Սակագնային կարգավորման ոլորտի քաղաքականություն
4․ Կարգավորման նպատակը և բնույթը
Նախագծի ընդունմամբ նախատեսվում է միասնական մոտեցում ձևավորել Հայաստանի Հանրապետության կառավարության առանձին որոշումներով ապրանքների ներմուծման հանդեպ ներմուծման թույլատրելի ծավալի բաշխումը իրականացնելու ժամանակ։
5․ Նախագծի մշակման գործընթացում ներգրավված ինստիտուտները 
 Նախագիծը մշակվել է ՀՀ էկոնոմիկայի նախարարության կողմից:
6․ Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021 – 2026թթ. ծրագիր, ոլորտային և/կամ այլ ռազմավարություններ 
Նախագիծը  բխում է ռազմավարական փաստաթղթերից, մասնավորապես՝ Հայաստանի վերափոխման մինչև 2050 թվականի ռազմավարությունից,  ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած ՀՀ կառավարության 2021-2026թթ. Ծրագրի «2. Տնտեսություն» բաժնի դրույթներից, մասնավորապես՝ ՀՀ կառավարությունը նախատեսում է Եվրասիական տնտեսական միության հետ առևտրատնտեսական համագործակցության ընդլայնում և խորացում բոլոր հնարավոր ոլորտներով և ուղղություններով։ Հայաստանի Հանրապետության համար եվրասիական ինտեգրումն առաջնային ուղղություններից մեկն է, որը թույլ է տալիս բարելավել բիզնեսի համար տնտեսվարման պայմանները, ընդլայնել համագործակցությունն ավանդական գործընկերների հետ և ստեղծել նոր հարթակներ տնտեսական ներուժի իրագործման համար:                                                  
7․ Լրացուցիչ ֆինանսական միջոցների անհրաժեշտության վերաբերյալ
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
8․ Պետական բյուջեի եկամուտներում և ծախսերում սպասվելիք փոփոխությունների վերաբերյալ
       Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։


